ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Իրավական ակտի ընդունման անհրաժեշտությունը
	Կառավարության որոշման նախագծի ընդունումը (այսուհետ` Նախագիծ) պայմանավորված է պետության կողմից երաշխավորված անվճար բժշկական օգնության և սպասարկման առավել արդյունավետ կազմակերպման, ուռուցքաբանական ծառայությունների համար հերթագրման մեխանիզմի չկիրառման արդյունքում առաջացած լրացուցիչ պարտավորությունների կատարմամբ, պայմանագրային գումարի չսահմանափակման սկզբունքով սպասարկվող ծրագրերի շրջանակներում դեպքերի թվաքանակի աճով, անպտղության հաղթահարման ծրագրի ընդլայնմամբ, ինչպես նաև անհրաժեշտ դեղերի անձեռնմխելի պաշարների ապահովմամբ: 
2. Ընթացիկ իրավիճակը և խնդիրները
ՀՀ կառավարության 2023 թվականի հունվարի 5-ի թիվ 22-Ն որոշմամբ փոփոխվել և ընդլայնվել է ՀՀ կառավարության 2015 թվականի մայիսի 27-ի թիվ 568-Ն որոշմամբ պետական պատվերի շրջանակներում վերարտադրողականության օժանդակ տեխնոլոգիաների կիրառմամբ բժշկական օգնություն և սպասարկում ստացող շահառուների շրջանակը:
2023 թվականի օգոստոսի 31-ի դրությամբ անպտղությամբ տառապող 2179 շահառուներ դիմել են անպտղության հաղթահարման բժշկական օգնության և սպասարկման ծառայությունից օգտվելու համար, իսկ մինչև 2023 թվականի տարեվերջ կանխատեսվում են ևս 500 շահառուների ներգրավում: 2023 թվականի պետական բյուջեով նշված ծառայությունների համար նախատեսվել է 2022 թվականի տարեսկզբին հաստատված բյուջեի չափով՝ 917,9 մլն դրամ: Ծրագրի անընդհատության ապահովման համար ՀՀ առողջապահության նախարարության կողմից առկա ռեսուրսների շրջանակներում կատարվել է նշված ծրագրի պայմանագրային գումարի ավելացում 52,0 մլն ՀՀ դրամի չափով, ինչպես նաև կատարվել է ամսական համամասնությունների փոփոխություն: ՀՀ կառավարության 2023 թվականի օգոստոսի 11-ի 1368–Ն որոշմամբ կատարվել է 500.0 մլն ՀՀ դրամի ավելացում։ Ծրագրի հատկացված բյուջեն կազմել է 1,469.7 մլն ՀՀ դրամ։ 2023 թվականի օգոստոսի 31-ի դրությամբ փաստացի վավեր կատարողականի ծավալը կազմել է 1,324.3 մլն ՀՀ դրամ:
Փաստացի ծառայություններ են մատուցվել թվով 2179 շահառուի, որից արտամարմնային բեղմնավորման դեպքերի թվաքանակը կազմել է 802: Թվով 370 շահառուի մատուցվել են սերմնավորման, իսկ թվով 1034 շահառուի՝ միայն պատճառագիտական հետազոտության ծառայություններ: Ըստ 2023 թվականի փաստացի ցուցանիշների՝ նշված 1034 շահառուներից 708-ին կմատուցվի արտամարմնային բեղմնավորման, իսկ թվով 326 շահառուի՝ սերմնավորման ծառայություն։
Մինչև 2023 թվականի ավարտը կանխատեսվում է արտամարմնային բեղմնավորման ծառայությունների տրամադրում ևս 200 նոր շահառուների (ներգրավվող շահառուների թվաքանակը կազմում է 500, իսկ հաշվետու տարում ավարտված ծառայություն կստանան թվով 200 շահառուներ): Եվս 102 շահառու արդեն իսկ ստացել են արտամարմնային բեղմնավորման հրամաններ, սակայն դեռևս չեն ստացել ծառայություն։
Արտամարմնային բեղմնավորման համար անհրաժեշտ լրացուցիչ գումարը կկազմի 1,313․0 մլն ՀՀ դրամ ((708+200+102)*1,3):
Մինչև 2023 թվականի ավարտը կանխատեսվում է սերմնավորման ծառայությունների տրամադրում ևս 325 նոր շահառուների: 1 սերմնավորման դեպքի միջին ծախսը կազմում է 0,2 մլն ՀՀ դրամ: Սերմնավորման համար անհրաժեշտ լրացուցիչ գումարը կկազմի 130,2 մլն ՀՀ դրամ ((326+325)*0,2):
Մեկ արտամարմնային բեղմնավորման հաշվով պատճառագիտության ծառայությունների ծավալը կազմում է 124,0 հազար ՀՀ դրամ, իսկ մեկ սերմնավորման ծառայության հաշվով՝ 65,0 հազար ՀՀ դրամ։ Թվով 1034 շահառուների պատճառագիտության ծառայության համար արդեն իսկ մատուցված ծառայությունների ծավալը կազմում է 112.6 մլն ՀՀ դրամ։ 
Մինչև 2023 թվականի ավարտը կանխատեսվում է պատճառագիտական ծառայության տրամադրում ևս 825 նոր շահառուների: Պատճառագիտական հետազոտության դեպքի միջին ծախսը կազմում է 0,105 մլն ՀՀ դրամ: Պատճառագիտական հետազոտության համար անհրաժեշտ լրացուցիչ գումարը կկազմի 82,5 մլն ՀՀ դրամ ((1034+325+500)*0,105-112,6):
Նախագծով նախատեսվում է ՀՀ կառավարության պահուստային ֆոնդից ավելացնել ՀՀ 2023 թվականի պետական բյուջեի «Առողջապահություն» բաժնի «1200. «Մոր և մանկան առողջության պահպանում» ծրագրի 11006. «Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառմանը հատկացված միջոցները 500․0 մլն ՀՀ դրամով: Լրացուցիչ ֆինանսական միջոցները անհրաժեշտ են շահառուների անպտղության հաղթահարման նպատակով:
	Հանրապետության տարածքում պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման համար բուժհաստատությունների հետ կնքված պայմանագրային գումարների գերակատարումները պայմանավորված են անհետաձգելի հիվանդանոցային բժշկական օգնության կազմակերպման, որոշ ծրագրերի շրջանակներում մատուցվող ծառայությունների նկատմամբ պայմանագրային գումարի չսահմանափակման, ինչպես նաև բուժօգնության կազմակերպման առանց հերթագրման սկզբունքի կիրառման, Լեռնային Ղարաբաղի դեմ իրականացված ռազմական գործողության և Ստեփանակերտում տեղի ունեցած պայթյունի արդյունքում ՀՀ տեղափոխոված դիակների գենետիական փորձաքննության իրականացման անհրաժեշտությամբ: 
	Մասնավորապես նախագծով առաջարկվում է կատարել միջծրագրային վերաբաշխում հետևյալ ծրագրերի և միջոցառումների մասով՝
	 Դաս
	Միջոցառում
	Ծրագիր/Միջոցառում
	Վերաբաշխում

	 1099
	 
	Առողջության առաջնային պահպանում
	-269,969.4

	 
	 11001
	Ամբուլատոր-պոլիկլինիկական բժշկական օգնության ծառայություններ
	-269,969.4

	 1142
	 
	Դատաբժշկական և ախտաբանաանատոմիական ծառայություններ
	80,000.0

	
	 11001
	Դատաբժշկական փորձաքննություններ
	80,000.0

	 1200
	 
	Մոր և մանկան առողջության պահպանում
	-190,000.0

	
	 11001
	Մանկաբարձական բժշկական օգնության ծառայություններ
	-90,000.0

	
	 11003
	Երեխաներին բժշկական օգնության ծառայություններ
	-100,000.0

	 1202
	 
	Ոչ վարակիչ հիվանդությունների բժշկական օգնության ապահովում
	320,000.0

	
	 11001
	Հեմոդիալիզի և պերիտոնիալ դիալիզի անցկացման ծառայություններ
	70,000.0

	
	 11004
	Ուռուցքաբանական և արյունաբանական հիվանդությունների բժշկական օգնության ծառայություններ
	250,000.0

	 1207
	 
	 Սոցիալապես անապահով և առանձին խմբերի անձանց բժշկական օգնություն
	-75,000.0

	
	 11003
	Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ
	-75,000.0

	 1208
	 
	Վարակիչ հիվանդությունների կանխարգելման ծրագիր
	65,000.0

	
	 11003
	Աղիքային և այլ ինֆեկցիոն հիվանդությունների բժշկական օգնության ծառայություններ
	65,000.0



[bookmark: _GoBack]Լեռնային Ղարաբաղում տեղի ունեցած վերջին իրադարձություններից ելնելով, անհրաժեշություն է առաջացել սահմանամերձ մարզային առողջապահական կազմակերպություններում ապահովել դեղերի անձեռնմխելի պաշարներ: Այդ նպատակով, Առողջապահության նախարարությունը նախաձեռնել է Գեղարքունիքի, Սյունիքի, Վայոց Ձորի առողջապահական կազմակերպություններից երկամսյա դեղերի պահանջարկի հավաքագրում: Արդյունքները ամփոփելուց հետո պահանջարկին տրվել է ֆինանսական գնահատական: Նախագծով նախատեսվում է առողջապահական կազմակերպություններին դրամաշնորհային կարգով հատկացնել գումար` դեղերի երկամսյա անձեռնմխելի պաշարների ապահովման նպատակով: Հետագայում, առողջապահական կազմակերպությունները պարտավորվելու են իրենց միջոցների հաշվին ամբարել պաշարներում չբավարարող քանակները: Առողջապահության նախարարությունը յուաքանչյուր ամիս կհավաքագրի պաշարների վերաբերյալ տեղեկատվություն, իսկ արդյունքները կքննարկվեն մարզպետարանների հետ, անհրաժեշտության դեպքում համապատասխան հանձնարարականներ կտրվեն: Կից ներկայացվում է մարզային առողջապահական կազմակերպությունների ցանկը, ինչպես նաև դեղերի պաշարների ցանկը, որոնք պետք է առողջապահական կազմակերպություններում միշտ առկա լինեն:
3. Առաջարկվող կարգավորումների բնույթը.
Անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման կարգն ու շահառուներին ներկայացվող պահանջները սահմանելու մասին» Հայաստանի Հանրապետության կառավարության 2015 թվականի մայիսի 27-ի թիվ 568-Ն  որոշմամբ սահմանված շահառուներին  պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիության և մատչելիության ապահովումն է:
Կառավարության որոշմամբ առաջարկվող նախագծի նպատակը նաև Գեղարքունիքի, Սյունիքի, Վայոց Ձորի առողջապահական կազմակերպություններում դեղերի անձեռնմխելի պաշարների առկայության ապահովումն է: 
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ առողջապահության նախարարության աշխատակիցների կողմից:
5. Իրավական ակտի ընդունման դեպքում ակնկալվող արդյունքը.
Նախագծի ընդունման դեպքում ակնկալվում է աջակցել ծրագրով նախատեսված շահառուների խմբերին` իրենց վերարտադրողական իրավունքը իրացնելու հարցում:
Նախագծի ընդունման դեպքում ակնկալվում է աջակցել Գեղարքունիքի, Սյունիքի, Վայոց Ձորի առողջապահական կազմակերպություններին դեղերի երկամսյա պաշարների ապահովման հարցում: 

6.  Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին.
	Նախագծի ընդունման արդյունքում 2023 թվականի պետական բյուջեի ծախսը կավելանա 500,0 մլն ՀՀ դրամի չափով:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարն ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը:

